
4. ikasgaia: HITZARMEN KOLEKTIBOAK

Ikuspegi hierarkiko batetik, Hitzarmen Kolektiboak Legea eta Erregelamenduaren ostean kokatzen da eta Lan Kontratuen gainean. Kontratu gisa sortzen da, baina arau eraginkortasuna dauka. Beraz, hitzarmena kontratu bat eta arau bat da aldi berean:
· Kontratua adostasunetik sortzen da hainbat alderdien artean (normalean bi) eta eskubide eta obligazioak sortzen ditu sinatu duten alderdientzat (eta ez haratago). Hau da, pribatuen artean sortzen den arauketa da adostasunez sortua eta beraien arteko harremanak erregulatuko dituena.

· Arau bat aldiz, botere publikoek sortzen dute eta ondorioz, eragin orokorra dauka (bere esparruko guztiei aplikatzen zaie). 
Hain desberdinak diren arren bi tresna juridiko hauek, Hitzarmen Kolektiboa bi gauzak dira. Hitzarmen Kolektiboa bi alderdien artean sortzen da, nahiz eta alderdi hauek kolektiboak izan (sindikatu elkartea eta enpresaburu elkartea). Hala ere, bi alderdien artean sortzen da eta ondorioz, kontratu bat bezala sortzen da adostasunez. Baina behin kontratua jaiota, arau eraginkortasuna izango du (eraginkortasun orokorra).
· Adibidez, Gipuzkoako Metalgintzako Hitzarmen Kolektiboa ELA, LAB eta CCO sindikatuek sinatu dute alde batetik eta bestetik ADEGI enpresaburu elkartek. Hitzarmen kolektibo honetan beraz, alderdiak bi dira, hiru sindikatuak eta ADEGI enpresaburu elkartea (kontratu izaera). Hitzarmenean bertan, hitzarmena berrikusteko eta birnegoziatzeko klausulak ezarri daitezke eta horiek kontratu izaera izango dute, hau da, alderdiei soilik eragiten die eta ez beste inori. Hala ere, HK hau aplikagarri izango da Gipuzkoako metalurgian aritzen diren langile guztiei, nahiz eta sindikatu horietan afiliatuta ez egon eta adibidez, HK horretan ezartzen den soldata minimoa errespetatu beharko zaie langile guztiei (arau izaera, eraginkortasun orokorra). 
Konstituzioan, negoziazio kolektiborako eskubidea 37.1.artikuluan jasotzen da: legeak bermatuko du langile eta enpresaburuen ordezkarien arteko lan negoziazio kolektiborako eskubidea eta hitzarmenen lotura-indarra. Lan harremanetan, lan kontratua negoziazio indibidualerako eskubidea da eta negoziazio kolektiborako eskubidea baino lehenago sortu zen (garai batean negoziazio kolektiboa debekatuta zegoen eta soilik lan kontratuak egitea zen posible). Behin negoziazio kolektiboa onartuta, langileentzat aurrera pauso handi bat izan zen indar handiagoa duelako.
Bestalde, Hitzarmenen lotura indarrari erreferentzia eginez, ulertu behar da bi gauza esan nahi dituela: arau izaera eta hitzarmen kolektiboa loteslea dela lan kontratuekiko,  lan kontratuak lotuta egongo direla hitzarmen kolektiboak errespetatzera. Lan kontratua hitzarmen kolektiboaren azpitik egongo da hierarkia mailan. Lan kontratuan ezartzen bada 1.400 euro kontratuko dituela eta Hitzarmen Kolektiboak ezartzen badu gutxienez 1.500 euro kobratuko dituela gutxienez, lan kontratuko klausula hau ez da baliozkoa izango.
Langileen estatutuko 82.1.artikuluak, negoziazio kolektiboa eta autonomia kolektiboa lotzen ditu. Honen arabera, “Los convenios colectivos, como resultado de la negociación desarrollada por los representantes de los trabajadores y de los empresarios, constituyen la expresión del acuerdo libremente adoptado por ellos en virtud de su autonomía colectiva”. Langileen Estatutuan hitzarmen kolektiboa 82-92.artikulu bitartean egongo da erregulatuta.

1. NEGOZIAZIO EREMUAK
Hitzarmen bakoitzak bere lurraldea, bere esparru funtzionala, pertsonala eta iraupena izango du. Elementu guzti hauek autonomia kolektiboaren baitan kokatzen dira, hau da, HK guztiek elementu guzti hauek definitu behar dituzte, baina nahi duten moduan. 
· Lurraldekoa: HK bakoitzak sinatzaileek erabakitzen duten lurralde esparrua izango du. Tradizionalki, esparrua probintzia izan ohi da baina estatu osoa, Autonomia Erkidegoa, herri bat... izan daiteke. 
· Funtzionala:  definitzen digu ea hitzarmena enpresakoa, sektorekoa (eta zein sektorekoa) edota lantokikoa den. Eremu funtzionala HK bakoitzak erabaki dezake zein izango den, adibidez, ostalaritzakoak erabaki dezake diskoteka bat ez izatea ostalaritzaren parte. Irizpidea edozein izan daiteke, baina garrantzitsuena da HK-k zehaztea zein den irizpidea, hau da, zein sektore sartzen diren HK horretan. Honi buruzko zalantzak argitzeko hala ere, badago organo publiko bat (HK-en batzorde kontsultiboa). 
· Pertsonala: ea barruan dagoen norbait kanpo gelditzen den zehazten du. Behin esparru funtzionala eta lurraldekoa definituta, hor barruko langile guztiei aplikatzen zaie HK. Baina esparru pertsonalaren bidez, langile horietako batzuez ez aplikatzea aurreikusten du. Papergintzako Hitzarmenean adibidez, mozkinetan parte hartzean zuzendariei, zuzendari ordeei eta teknikari buruei aplikatzen ez zaiela aurreikusten du, hauei aplikatuko zaiena beste lan kontratu berezi bat izango da, lan harreman berezien multzoan sartzen baitira. Hau da, nahiz eta HK ez aplikatu, ez da kaltegarria izango beraientzat beste lan kontratu bat aplikatuko zaielako seguraski hobeagoa izango dena.
· Denborakoa: ultra aktibitatea: hitzarmen baten denbora edo iraupena edozein izan daiteke baina beharrezkoa izango da hori zein den argitzea, beraz, autonomia kolektiboaren eta sinatzaileen esku geratuko da. Bestalde, iraupena izan daiteke mugagabea edo zehatza eta sistema desberdinak ezarri daitezke iraupen mugagabe hori amaitzea adosteko. Hala ere, hitzarmena ez da amaituko batek bakarrik nahi duelako, baina salaketa erabili daiteke tresna gisa, amaitzeko nahia adierazteko. HK-k berak jaso beharko luke salaketa sistema nolakoa izango den (zeinek jarri dezaken salaketa, nola, zein ondorio izango dituen). Salaketa sistema aplikatuta eta egin beharrekoa eginda Hitzarmena amaitzen denean, ultra aktibitatea ematen da. Hau da, nahiz eta HK-k iadanik eraginkortasunik ez izan (iraupena amaitu zaiolako), eraginkortasuna izaten jarraituko du. Zergatik? HK bat negoziatzea oso gauza konplikatua delako eta berri bat egin arte, ezin daitekeelako hutsune bat egon.  
(Ane): Aurreko kasuetan bezala planteamendua berbera da, edozein izan daiteke, hitzarmenaren sinatzaileen esku egongo direlako. Argi egin beharko da zein izango den esparru hau segurtasunaren mesedetan. . Iraupena zehatza edo mugagabea izan daiteke.Amaiera noiz emango den ezarri beharko da, eta honen ezean iraupen amaiera sistema zein izango den.

Gure adibidean, zehaztugabeko iraupena egongo da. Beraz, noiz amaituko da hitzarmen hau? 2012an sinatzen da eta esaten da 2016ko amaieran edozein alderdik esan dezake hor amaituko dela. Ondoren, 2016ko abenduaren 31ko muga hori gainditzen baldin badu, hitzarmenak indarrean jarraituko du, eta beste hiru urte igaro ondoren, hau da, 2019an berriz ere amaitzeko aukera egongo da. Hau da, nahiz eta iraupenaren amaiera ez ezarri, amaiera sistema ezartzen da. Salaketa izango da adierazpen bat da, hitzarmenaren iraupena bukatzeko nahia adierazten duena hain zuzen ere. Salaketa sistema egongo da eta hori aplikatuko da.
Demagun gure adibidean 2016ko abenduaren 31ean alderdi batek hitzarmena salatzen duela, beraz, hitzarmena hor amaituko da, salaketa sistema egoki aplikatu delako. Baina, hemen, ultra aktibitatea etorriko da. Printzipioz ez luke eraginkortasunik eduki beharko salatua izan delako, baina, gerta liteke eraginkortasuna lortzea. Ultra aktibitatea izango da salatua eta iraupena bukatua duen hitzarmen batek eraginkortasuna izaten jarraitzea. 

[bookmark: _GoBack]Hau gertatzen baldin bada 2016ko bukaeran, arazoa da hitzarmen bat negoziatzea gauza konplikatua eta luzea dela, beraz, hitzarmen berri bat sinatu arte denbora luze bat igaro daiteke. Hemen dago gakoa, urteak pasa hala hitzarmen berririk agertzen ez denez, mantendu egingo da salatuta zegoen hitzarmen hori hitzarmen berri bat lortu arte. Hitzarmen batean klausula bat egon daiteke, non, ezartzen den hitzarmena indarrean dagoen bitartean  grebarik ez dutela egingo hitzarmenean adostuta dauden baldintzen aurka. Hitzarmena salatua dagoenean, greba ez egiteko konpromisoa bertan bera geratuko da, beraz, greba egin daiteke. 

2012ko erreforma arte, ezagutu dugun sistema klasikoa izan da ultra aktibitatea hitzarmen berria lortu arte, denbora mugarik gabe. Hau da, berdin du hitzarmen berria lortu arte zenbat denbora pasatzen den. 2012.urteaz geroztik, legeak esaten du ultra aktibitateak iraungo duela urte bete soilik, hitzarmenak indarra galtzen duenetik. Urtebetean hitzarmen berririk lortu ez baldin bada, ezin izango da salatutako hitzarmen kolektiboa ezarri. Aurreko sistema aldatzen duen erregela hau modu subsidiario batean ezartzen da, hau da, ez da derrigorrez aplikatuko, hitzarmen kolektibo batek besterik esan ezean soilik aplikatuko delako. 

2. NEGOZIAZIO UNITATEA: APLIKAZIO EREMUA 
Aurreko lau puntuek osatzen dutenei deritzo negoziazio unitatea. Hau da, HK baten aplikazio eremua osatuko dute bere lurralde, denbora, eremu pertsonal eta funtzionalak. LE-ko 83.1 artikuluan eraentzen da eta aplikazio eremua HK negoziatzen duten alderdiek erabakitzen dute, beraz, aipatutako lau elementu edo eremuak ere, alderdiek erabakitzen dituzte. 
3. HITZARMENEN ARTEKO KONKURRENTZIA 
LE-ko 84.artikuluaren arabera, konkurrentzia langile batzuk eta enpresa batzuk osatzen duten esparrua da, aldi berean bi HK-en aplikazio esparruan daudenean. Nolabait, esparru horretan bi hitzarmen horiek talka egiten dute. Adibidez, Lasarteko Michelin enpresak demagun enpresako hitzarmen bat duela eta aldi berean, Gipuzkoako metalgintza hitzarmena dagoela eta beraz, bi hitzarmen horiek talka egiten dute. Hau guztiz normala da, izan ere, alderdien borondatean eta autonomian oinarritzen diren heinean HK-k, guztiz logikoa da Enpresako hitzarmen bat sortzea, nahiz eta beste hitzarmen bat egon. 
Kasu horretan, ezin izango dira aldi berean bi hitzarmenak aplikatu izan ere, posible da kontrajarriak diren arauak izatea. Ondorioz, zein hitzarmenek izango du aplikazio lehentasuna? Irizpide desberdinak daude aplikazioa erabakitzeko: (LE 84)
· Enpresako hitzarmena: kontutan hartu beharreko lehendabiziko irizpidea enpresako hitzarmena izango da. Hau da, lehentasuna izango du enpresako hitzarmenak (edo lantokikoak), sektoreko hitzarmenarekiko. Hala ere, espezialitate irizpide honek beti ez du funtzionatzen. Erregela hau 2012an sartu zen indarrean eta 2012ra arte, probintziako hitzarmenak izaten zuen lehentasuna. Egun hala ere, enpresak hitzarmen bat badu, probintziako hitzarmenaren gainetik egongo da. Enpresako hitzarmenak lehentasuna izatea sektorearekiko, garrantzia handia dauka. Izan ere, enpresa txikien kasuan delegatua izatea opzionala da eta izatekotan bakarra izango dute. Hala ere, enpresa askotan tradizioz, probintziako hitzarmena egonda hortan oinarritzen ziren, hau da, sektoreko hitzarmenek aterki gisa funtzionatzen zuten. Izan ere, langile gutxi egonda, aurrez-aurre enpresarekin hitzarmen bat finkatzea zaila izaten zen eta esfortzu handia suposatzen zuen, ondorioz, erosoagoa zen probintziakoan oinarritzea eta kitto. Irizpide honekin, hori ekidin nahi da eta indar gehiago eman nahi zaie enpresa bakoitzari beraien hitzarmenei lehentasuna emanaz. Errealitatean hala ere, posible da sektoreko hitzarmenik ez egotea, ezta enpresakorik ere. 
Beraz, enpresa batek ez badauka enpresako hitzarmenik sektoreko hitzarmena aplikatuko da, eta azken hau egon ezean legea. Enpresaren lehentasuna 84.2 artikuluan jasotzen da. Beraz, erabateko lehentasuna izango du enpresako hitzarmenak, hala ere, esan beharra dago, LE-k 84.artikuluak aipatzen duela zein materietan duen zehazki lehentasuna enpresako hitzarmenak eta 83.2 artikuluak aipatzen dituen gaiak ez ditu lehentasunez arautuko, horiek esparruak finkatzeko akordioekin egingo baitira.
· Esparrua finkatzeko akordioak: (LE 83.2 acuerdos marco) berez HK-k dira, baina bereziak izan ere, ez dituzte lan baldintzak ezartzen HK-k bezala. Esparrua finkatzeko akordioak konkurrentzia arazoak konpontzeko daude eta sindikatu nagusiek eta enpresaburu elkarte nagusiek soilik egin ditzakete. Autore batek esan zuen bezala, hitzarmenak sortzeko erabiltzen diren hitzarmenak dira eta egiten dutena da, ordenatu estatu mailako negoziazio kolektiboaren egitura edo autonomia erkidego mailakoa. Beraz, konkurrentzia arazoei erantzuna emateko balio dute estatu osoan edo autonomia erkidego batean. Hitzarmen hauen funtzio nagusia beraz, konkurrentzia arazoei irtenbide bat ematea da. 
Ikusita esparrua finkatzeko akordioek nola funtzionatzen duten, esparru mailako hitzarmen batek erregelak ezarri ditzake eta edozein hitzarmenetarako erregelak izango dira horiek. Beraz, bi hitzarmenek talka egiten dutenean, akordio hauek erabakiko dute zein aplikatu eta nahi duten erregelak ezarriko dituzte hori erabakitzeko: berezia ezarriko da lehenik orokorraren aurretik, edo alderantziz...
· Hitzarmen sektorial autonomikoak: esan bezala, esparruak finkatzeko akordioetan egiturazko irizpideak ezartzen dira, baina horiek ezarri daitezke baita ere hitzarmen sektorialetan. Bestalde, sektorial autonomikoek lehentasuna izango dute estatalekiko. Baina irizpide honek bakarrik balioko du, beste irizpide bat ez badago. Hemen planteatzen dena da, hitzarmen sektorialen arteko lehentasuna zein den, autonomikoa estatalarekiko lehentasuna alegia (84.3.art.). Hala ere, 84.4 artikuluaren arabera, lehentasuna egonda ere, materia batzuetan autonomikoek ezin dute sartu eta horietan estatala aplikatuko da.
· Hitzarmen zaharrena:  besterik ez daukagunean, hau da, talka egiten duten bi hitzarmen daudenean eta beste irizpideak ezin direnean aplikatu (enpresako hitzarmenaren lehentasuna ezin denean aplikatu arazoa bi hitzarmen sektorialen artean dagoenean adibidez, gainera akordioek ez digutenean arazoa konpontzen eta hitzarmen sektorial autonomikoen lehentasuna ere aplikatu ezin denean talka bi autonomikoen artean ematen baita), aplikatuko dena hitzarmen zaharrena izango da. Beraz, indarrean lehenengo sartu denak izango du lehentasuna berriarekiko (84.1).



4. HITZARMENEN ATXIKIPENA ETA HEDAPENA (adhesión y extensión)
Atxikipenari dagokionez, LE-ko 92.1 artikuluan azaltzen da. Demagun, Bergarako ehungintzako Hitzarmena egonda, beste hitzarmen bat egiteko negoziatzen hasten direla beste esparru batean. Atxikipena izango litzateke, negoziazio horretan beste hitzarmen hori kopiatzea, betiere guztien adostasuna baldin badago. Modu honetara, denbora aurrezten da. Atxikipena egiteko, beharrezkoa da kopiaketa osotasunean (ezin da zati batzuk kopiatu eta beste batzuk ez, baina honek ez du logika handirik) egitea eta indarrean dagoen hitzarmen batetik. 
Hedapenari dagokionez, LE-ko 92.2 artikuluan azaltzen da. Sektore batean ezin denean hitzarmena negoziatu alderdiren bat falta delako adibidez, arazoa dagoen sektore horretako batzuek eska diezaiokete Gobernuari hedapena egitea eta horixe izango litzateke beste sektore bateko hitzarmena eremu horretara hedatzea (adibidez, Bizkaiko hitzarmena Gipuzkoara hedatzea). 
5. HITZARMENAREN ALDERDIAK 
Hitzarmen kolektibo batek beti izango ditu bi alderdi, langileena eta enpresena. Bestalde, bi alderdietatik negoziazioan nor egongo den aztertuko du baita ere puntu honek. 
· Negoziatzeko gaitasuna: orokorrean, hitzarmenak burutzeko gaitasuna litzateke. 
· Langileen aldetik negoziatzeko gaitasuna daukate, enpresa komiteak, sindikatuak, langileen delegatu edo ordezkariak eta atal sindikalak. 
· Atal sindikala eta sindikatuaren artean desberdintasunak daude. Atal sindikalak enpresa barruan langileen ordezkari gisa jarduten duten modu bat da, hau da, atal sindikalaz gain, enpresan langileak ordezteko enpresa komiteak eta delegatuak daude. 
· Enpresaburuen aldetik negoziatzeko gaitasuna daukate, enpresaburu elkarteak eta enpresaburuek. 
· Negoziatzeko legitimitatea: kasu konkretu batzuetan negoziatzeko legitimazio edo hitzarmen konkretu batzuk negoziatzeko legitimazioa litzateke. Adibidez, hegaldi konpainietan bakarrik pilotoentzat egingo de HK egiteko legitimazioa nork du? Enpresa mailan negoziatzeko legitimazioa zehazten da negoziatzeko legitimitatean. Negoziazio hori gehienez enpresa mailan egingo da, baina baita ere enpresa horretako sektore edo lantoki batean. 
Hemen desberdindu egin behar dira atal sindikatua eta sindikatua. Sindikatuak negoziazio kolektiborako legitimazioa dauka enpresa mailatik gora, hau da, beste dimentsio handiago batean (edo sektorean, edo enpresa taldean). Hau da, dimentsio horietan, langileen aldetik, ordezkari eta alderdi gisa jokatuko dute sindikatuek. Atal sindikalek aldiz, gehienez enpresa mailara arte jokatuko dute alderdi gisa langileen alde. 
Enpresaren aldean aldiz, enpresaburuak legitimazioa izango du enpresa maila arte negoziatzeko. Enpresaburu elkarteak aldiz, enpresatik gorako esparruan jokatuko du. Enpresa taldeko hitzarmena denean beraz, zeinek negoziatuko du enpresaburuak edo enpresaburu elkarteak? Enpresa talde batean hainbat enpresa egongo dira eta beraz, zein izango da enpresa talde horren ordezkaria? Enpresaburu bat? Enpresaburu elkarteak (honek ez du zentzurik)? LE-ren arabera, enpresa taldeko hitzarmen batean negoziatuko du enpresa talde horren errepresentazioak. Baina nor da errepresentazio edo ordezkari hori? Segurtasun eza handia da, kasu bakoitzean ikusi beharko da nork ordezkatzen duen taldea ateak zabalik daude. 
· Negoziatzeko legitimitatea enpresa maila arte:

· Langileen aldetik: (langilea nork ordeztuko du negoziazioan)

· Enpresa osoko HK egin nahi bada: 
· Langile delegatuak edo enpresa komiteak, langile kopuruaren arabera.
· Atal sindikalak? Atal sindikalek negoziatu dezakete langile guztien izenean, atal sindikal horien baldin badaukate ordezkari bateratuen gehiengoa. Hau da, delegatuen eta enpresa komitearen kideen gehiengoa atal sindikatu horren kide baldin bada. 
· Legegileak ematen die aukera atal sindikalak eta enpresa komiteak edo langile delegatuak aldi berean negoziatzea. Baina nork du lehentasuna? Duela gutxi enpresak aukeratzen zuen nork zuen lehentasuna. Gaur egun aldiz, lehentasuna eman zaie atal sindikalek. Beraz, atal sindikalek gehiengoa badute beraiek negoziatuko dute. 

· Enpresa zati bateko (lantokia...) HK egin nahi bada:
· Lantokian: edo langile delegatuak edo enpresa komiteak langile kopuruaren arabera; edota atal sindikalak. Enpresa osorako erregelak bezala.
· Langile taldean: adibidez, hegaldi konpainia batean HK bat egitea soilik pilotuentzat. Enpresa komiteak edo delegatuak ezin izango du langile gutxi batzuen interesen alde negoziatu, langile guztiak ordezten baititu. Beraz, negoziatuko duena atal sindikala izango da (batek edo batzuek). Zein atal sindikalek ordezkatuko duten asanblada bidez erabakiko da. 

· Enpresaren aldetik (enpresa nork ordeztuko du negoziazioan): enpresaburuak

· Negoziatzeko legitimitatea enpresa mailatik gora: 

· Langileen aldetik: sindikatuak, bai sektorean eta bai enpresa taldean. Sindikatu hauek pisu handia duten sindikatuak izan beharko dute: 
· Estatuko ordezkaritasun nagusiko sindikatua izateko, beharrezkoa izango da estatu osoko langileen delegatuen eta enpresa komiteko kideen %10 izatea (CCOO, UGT). Hauek edozein sektoretan negoziatu dezakete.
· Baita ere negoziatu dezakete edozein sektoretan Autonomia Erkidego maila horretan, Autonomia Erkidegoko ordezkaritasun nagusiko sindikatuek, hauek Autonomia Erkidegoko langileen delegatuen eta enpresa komiteko kideen %15 izatea beharrezkoa izango da (LAB, ELA).
· Negoziatu behar den sektorean pisu handia duten sindikatuek ere negoziatu dezakete eta horiek delegatuen eta enpresa komiteko kideen %10 izatea beharrezkoa izango da.

· Enpresen aldetik: 

· Enpresa talde mailan: enpresa taldea ordezkatzen duena

· Sektore mailan: 
· Enpresaburu elkarteak baldintza batekin. Sektore bat osatzen duen eremu lurraldetar edo funtzional batean, adibidez Gipuzkoako papergintzan, elkarte horiek sektore horretako enpresen eta langileen %10 eduki beharko dute enpresaburu elkarteak enpresa ordezkatzeko. Hau da, sektoreko langileen eta enpresen %10 gutxienez, enpresaburu elkarteko kide izatea. Honetaz gain, beharrezkoa izango da elkarteko kide diren enpresetan lan egitea sektoreko langileen %10ak gutxienez. 
· Ehuneko horiek ez badira betetzen, enpresa ordezkatuko duena negoziazioan, legegileak planteatzen duena da, sektoreko langileen %15ak lan egiten badu enpresaburu elkarte horretan ere posible izango dela.
· Bi baldintza horiek bete ezean, hau da, sektore horretan ez badago enpresa buru elkarterik ehuneko horiek betetzen ez dituena eta ondorioz nahiko pisurik ez duena, enpresaburu elkarte batek baldin badu Estatu osoan enpresa edo langileen %10 edo Autonomia Erkidegoan enpresen edo langileen %15.
· Batzorde negoziatzailearen osaera: negoziazio batzordean berezi behar dira banku ekonomikoa eta banku soziala. Hau da, batzordean bi alderdi egongo dira eta langileen alderdi gisa banku soziala egongo da eta enpresaren aldetik banku ekonomikoa. Bestalde, banku ekonomikoan eta baita banku sozialean ere, bakoitzean 15 pertsona egongo dira gehienez. Beraz, bi aldeetan pertsona kopuru bera. 
Banku sozialaren kasuan, kide horiek sindikatuetakoak izango dira, baina sindikatu bakoitzetik zenbat? Hau da, proportziokotasun hori nola banatuko da? Sektore horretan sindikatuak duen pisuaren arabera. Sindikatu bakoitzean ikusi egin beharko da zenbat delegatu eta komiteko zenbat kide dauden, eta horren arabera, banku sozialean sindikatu bakoitzeko kideak banatuko dira. Pisu handiagoa badute, 15 pertsona horretatik gehiago jarriko dute. 
Banku ekonomikoan ere antzeko zerbait egiten da, 15 pertsona horietatik bakoitza nondik datorren, pisuaren arabera proportzionaltasunez egingo da. Elkarteen aldetik gainera nahiko sinplea izaten denez, denek pisu berdina dute eta beraz, pertsona kopuru berdina edo antzekoa jartzen dute 15 horietatik. 
Batzorde osoak edo bi bankuak batera, baldintza batzuk bete behar ditu negoziatzeko HK. Batzordeari eskatzen zaio, banku ekonomikoaren kasuan, langileen gehiengoa izatea eskatzen zaio. Hau da, banku ekonomikoan enpresaburu elkarteak daude eta eskatzen dena da, hor dauden enpresaburu elkarteetan, elkarteetako kide diren enpresetan lan egitea sektoreko langileen gehiengoak. Banku sozialaren kasuan, sindikatuek izatea sektore horretako langile delegatu eta enpresa komiteko kideen gehiengo absolutua (erdia baino gehiago, alegia). Baldintza hauek bete ezean, legeak beste aukera bat ematen du:
· Banku ekonomikoan dauden enpresaburu elkarteek ez badute frogatzen eskatzen den pisua sektorean, gutxienez frogatu beharko dute oro har, estatu osoan, pisua dutela. Hau da, estatu osoan enpresa edo langileen %10 izatea, eta Autonomia Erkidegoaren kasuan enpresa edo langileen %15.

· Banku sozialean ez badute sektoreko pisuaren baldintza betetzen, eserita daudenak estatuan ordezkaritza nagusiko sindikatuko kide badira posible izango da. Hau da, estatu mailan langileen delegatuen eta enpresa komiteko kideen %10 edo Autonomia Erkidego mailan langileen delegatuen eta enpresa komiteko kideen %15.
6. NEGOZIAZIO PROZESUA ETA BERE FASEAK 
(LE-ko 88, 89 eta 90.art.) Prozesuaren inguruan, alderdi batek beste bati idatziz eta formalki eskatzen dionean negoziazio prozesua hastea, normalean langileen alderdiak eskatuko du. Azkenean beraiek dira beraien interesak babesten dituztenak, izan ere, enpresaburuek dute boterea. Hau da, normalean negoziazio kolektiboa abiatzea langileei komeni zaie beraien baldintzak hobetzeko. Bestalde, negoziatzeko gonbitea jasotzen duena obligatuta egongo da negoziatzera, izan ere, negoziatzea obligazio bat da. Hala ere, akordio batera heltzea ez da obligazio bat eta gerta liteke adostasunik eta hitzarmenik ez sortzea. Hitzarmena sortzen bada, hori idatziz jaso beharko da bestela ez du baliorik izango, gainera, administrazio publikora bidali beharko da, gordailatu edo erregistratu, depositatu eta argitaratzeko. 
7. HITZARMENAREN EDUKIA 
Adibidez, Gipuzkoako papergintzako HK. Legeak gauza batzuk esango dizkigun arren HK baten edukiari buruz, bere edukia autonomia kolektiboaren baitan dago. Arauzko edukiak eta eduki obligazioanalak, zerikusi zuzena du, hitzarmenaren izaera bikoitzarekin. Hau da, HK  aldi berean kontratua eta araua da eta aldi berean, bere klausulek kontratu izaera izan dezake alde batetik, eta bestetik arau izaera. Kontratu izaerako klausulek hitzarmena sinatu duten alderdiei eragingo die eta arau izaerako klausulek eragingo die, sektore horretako langile eta enpresaburu guztiei eragingo die.
Adibidez, Gipuzkoako papergintzako HK-ren antzinatasun klausulari dagokionez, Gipuzkoako papergintzako langile guztiei aplikatuko zaienez, arauzko izaera izango du. Batzorde parekidearen klausulari dagokionez, esan beharra dago HK guztietan batzorde parekide bat egongo dela eta langile eta enpresaburuen aldetik alderdi kopuru bera egongo da (6 sindikatuen aldetik eta 6 enpresaburuen aldetik). Batzorde honen lana, besteak beste, HK interpretatzea da eta izaera kontraktuala dauka izan ere, soilik sinatu dutenei aplikagarri izango zaie, hau da, alderdiei. Beti egon behar du batzorde parekide bat, denboran zehar interpretazio arazoak sortu daitezkeelako eta arazo horiek konpontzeko, batzorde honek jardungo du, negoziazioan parte hartu zutenek osatuko dutelarik. 
· Arauzko edukia (arau izaera): langile eta enpresaburuei aplikagarri izango zaie. Arauzko edukia dela eta, erreferentzia gisa 85.1 artikulua dugu. Honek azalpen orokor bat ematen digu arauzko edukiaren nondik norakoaren buruz.
· Eduki obligazionala (kontratu izaera): negoziatzaileei soilik izango zaie aplikagarri. 
· Gutxieneko edukia: HK guztiek dute gutxieneko edukia LE-k agintzen duelako (85.3.art.). Hasteko, sinatu duten alderdiak zeintzuk diren argitzeko, hitzarmenak berak esan beharko du zeintzuk diren. Honetaz gain, esparru guztiak zeintzuk diren argi utzi beharko ditu (funtzionala, pertsonala, lurraldetarra...), azken finean segurtasun juridikoa bermatzeko da. Bestalde, gatazkak konpontzeko prozesua aurreikusi beharko du eta gatazka sortuko da, hitzarmena sinatzen denean eta kasu batzuetan nahiz eta indarrean egon, ez aplikatzea erabakitzen denean (adibidez, enpresa ez doanez ondo eta ezin duenez HK-ren baldintzak bete, ez aplikatzea erabakitzen duenean). Hau da, desadostasuna dagoen kasuetan horiek konpontzeko sistema bat aurreikusi beharko du. Gainera, legeak agintzen duela baita ere, HK-k hitzarmenaren salaketa sistema definitu beharko du. Azkenik, batzorde parekidea egotea beharrezkoa izango da HK interpretatzeko, besteak beste. 
· Edukiaren mugak: muga legea errespetatzean datza.   
Ane: Gutxieneko edukia: HK guztiek izango dute gutxieneko edukia, LE agintzen duelako. 85.3.artikuluan azalduko dira gutxieneko edukiaren elementuak. Honek ez dio autonomia kolektiboa eragiten, esparruak argitzea delako eskatzen dena, segurtasun juridikoagatik. Gatazka sor daiteke noiz dagoen justifikatua ez aplikatzea HK. Izan ere, HK sinatzen da aplikatzeko, baina, legeak plantea dezake indarrean dagoen HK hori ez aplikatzea. Noiz planteatzen da hitzarmena ez aplikatzea? Adibidez hitzarmenean sinatutako ezin ordaintzea lantokiko egoera kaskarra dela eta. Hitzarmen guztietan ezarri behar dira prozedurak desadostasuna dagoenean enpresaburuaren eta langilearen artean egoera horri irtenbidea eman ahal izateko, hau da, gatazkak konpontzeko prozesuak egongo dira. gatazka sortuko da adibidez enpresak esatea egoera kaskarra dela eta ezin duela hitzarmena aplikatu eta langileek esatea ez dela hain larria egoera hori hitzarmena ez aplikatzeko haina. Egoera horietatik ateratzeko prozesuak jaso beharko dira hitzarmenetan. Honez gain, jaso beharrekoa izango da hitzarmenaren salaketa sistema. Hemen ere, ez da autonomia kolektiboaren sisteman sartzen. Hau da, edozein izan daiteke sistema hau baina argitzea zein den beharrezkoa da. Azkenik, batzorde parekidea egotea hitzarmen guztietan beharrezkoa izango da. Hainbat funtzio izan ditzake baina garrantzitsua hitzarmena interpretatzea izango da. Edukiaren mugak: muga legea errespetatzea izango da. Kontuan hartu beharko da kasu bakoitzean legeak berak eman diezaiokeela aukera gehiago edo gutxiago legea aldatzeko. Izan ere, 85.artikuluan azaltzen da “Dentro del respeto a las leyes,..”. Beraz, edozer gauza hitzartu ahal izango da hitzarmen kolektibo batean legearen aurkakoa ez den heinean.

8. HITZARMENAREN ERAGINKORTASUNA: APLIKAZIO EZA 
Zenbaitetan, nahiz eta HK bat indarrean egon, ez aplikatzea erabakitzen da (82.3). 82.3.artikuluaren arabera, HK indarrean egongo da “durante todo el tiempo de su vigencia”. Beraz, noiz egongo da justifikatua arazorik ez duen HK ez aplikatzea? Arrazoi ekonomiko, tekniko, antolakuntza eta ekoizpenekoengatik. Lau hauetariko bakoitzaren esanahia legeak berak dakar. Hau dago garatua kaleratzek kolektiboari buruz ari denean 51.artikuluan. 
Ekonomikoak izango dira diru arazoak daudenean enpresaren baitan, teknikoak enpresak arazoak dituenean baliabide materialetan (pertsonekin zerikusirik ez dutenak), antolakuntzakoak izango dira pertsonekin zerikusia dutenak (langileen antolakuntza, adibidez, osasun zerbitzua bideratzen du plantilan duen mediku baten bitartez, enpresako langilea. Enpresak erabakitzen du antolakuntza aldatzea eta osasun zerbitzua ematen jarraitzea baina ez enpresako plantilan duen langile mediku baten bitartez baizik prebentzio zerbitzu baten bitartez, enpresak azpikontratatzen duena) eta ekoizpenekoa enpresak salmentarik gauzatzen ez duenean.
82.3.artikuluak esaten du lehenengo pausoa enpresak emango duela, egoera honetan hitzarmena ezin duela aplikatu esanez. Hitzarmena ez aplikatzeko asmoa azaltzen die langileei, eta ondoren ados jartzeko aukera egongo da. Ados jartzen baldin badira ez da arazorik sortuko, baina, adostasun batera heltzen ez badira, prozesu ezberdinak egon daitezke nola edo hala adostasun batera heltzeko. Ados jartzen ez badira, ez zuzenean ezta prozesu hauen bitartez ere, azken neurria izango da erabakia hartuko duela adiministrazio publikoak. Arazoaren lurralde esparruaren araberakoa izango da azken hau. 
CCNCC estatu mailako erakunde publikoa da, non, organo hau izango den kontsultak erantzungo dituena zalantzak daudenean HK aplikatu behar den edo ez, HK esparru funtzionala dela eta. Organo hau da erabakia hartuko duena ea nahiko arrazoi dauden edo ez hitzarmen bat ez aplikatzeko enpresa batean. Enpresak lantokiak dituenean autonomia erkidego ezberdinetan, organo publikoa autonomikoa izango da, ORPRICCE hain zuzen ere (organo para resolucion de procesimientos de inaplicacion de convenios colectivos). Erakunde honetan bost ordezkari jaurlaritzaren aldetik, bost sindikatuen aldetik eta beste bost enpresaburuen aldetik.
9.BESTE HITZARMEN MOTAK 
· Esparrua finkatzeko akordioak: gaztelerazko 'acuerdos marco' 83.2 eta 83.3.artikuluetan agertzen dira. Berez HK dira baina bereziak. 83.2.artikuluko akordioek, negoziazio kolektiboaren egitura arazoak erregulatzen dituzte, batez ere, konkurrentzia arazoei erantzuna emanez. Hau da, egituran eta konkurrentzian eman daitezkeen arazoei erantzuna ematen diete eta beraz, bereziak dira ez dituztelako lan baldintzak ezartzen beste HK-k bezalaxe. 83.3.artikuluko akordio bereziek aldiz, gai zehatzak erregulatzen dituzte. Hau da, esparru akordio orokorrak egiten dira, gatazkak judizioz kanpoko bidetik konpontzeko (adiskidetzea, arbitrajea, bitartekaritza...epailearengana jo beharrean). 
· Estatutuz kanpoko hitzarmenak: Badaude HK estatutukoak eta estatutu kanpokoak. Konstituzioak aitortzen duenean negoziazio kolektiboko eskubidea eta HK, soilik aitortu egiten du eta ez du ezer gehiago aipatzen. Hau da, EK guztiz eskuzabala da negoziazio kolektiboa aitortzen duenean, baina arazoa da aldi berea, LE oso exijentea dela. Baina legeak ezin du EK-k ezartzen dituen baldintza zabal horiek guztiz mugatu. Beraz, arazoa konpontzen da estatutuz kanpoko hitzarmenak sortuz, hau da, LE-ko betekizunak errespetatzen ez dituen hitzarmenak sortuz. Ondorioz, estatutuz kanpoko hitzarmenek ez daukate arau eraginkortasuna, soilik eragina izango du sinatutako alderdiei (sinatu duten sindikatuetara afiliatuta dauden langileei eta sinatu duten enpresaburu elkarteetan dauden enpresaburuei). Hauek ez dira aldizkari ofizialetan argitaratzen eta ez dute jarraitzen LE-ko prozedura. 
· Enpresako itunak: (acuerdos de empresa) ez zaie ematen hitzarmen izena. Gai batzuetan, LE-k dio HK-k ez dagoen kasuetan, Enpresako itunen bidez erabakiko direla gaiak. Itun hauek, enpresako langileen ordezkariek eta enpresak berak sortuko dituzte. 

10. HITZARMEN KOLEKTIBOEN INTERPRETAZIOA ETA APLIKAZIOA
Interpretazio arazoak nola interpretatu behar da HK? Erantzun juridiko positiboa LE 91.artikuluan jasotzen da. Gogoratu behar da HK araua eta kontratua da aldi berean. Kontratua, hura burutzen eta egin dutenek interpretatzen dute, hau da, interpretazio autentikoa egiten da. Adibidez, Gipuzkoako Papergintzako Hitzarmen Kolektiboa ADEGI, UGT, ELA, CCOO...-ek egin zuten, baina hura 2012an burutu zen eta behin eginda joan egiten dira. Horrexegatik, bada batzorde bat hitzarmenean sortzen dena, batzorde parekidea hain zuzen ere, behin HK burututa honen etorkizuneko interpretazio arazoak konpontzeko. Bestalde, batzorde parekide hau nortzuk osatzen duten eta noiz bilduko diren HK bakoitzak erabakiko du. 
Hala ere, araua den heinean, arauak zeinek interpretatzen ditu? Botere Judizialak. Ondorioz, HK interpretatzerako garaian, botere judizialak zeresana izango du. Ondorioz, 91.artikuluak diona da, kontratu den neurrian batzorde parekideak interpretatuko duela eta arau den heinean botere judizialak. Baina nork du lehentasuna? Lehentasuna batzorde parekideak izango du eta hala ere arazoak jarraitzen badu, epaitegira jo beharko da. Esan beharra dago, botere judiziala alde batera utziko balitz, babes judizialeko eskubidea urratuko litzatekeela (EK 21.1 oinarrizko eskubidea). Horrexegatik, ezartzen da lehentasun bat, baina inor alde batera utzi gabe.
 
11. HITZARMEN KOLEKTIBOEN AURKAPEN JUDIZIALA
Hitzarmena bere osotasunean aurkatzeko aukera dago, epailearen aurrean. Aurkapen judizial horren prozesua LE 90.5 artikuluan erregulatzen da, baina baita Gizarte Arloko Jurisdikzio Legeko 163-166 artikuluetan ere. 
HITZARMEN KOLEKTIBOA AURKATZEKO ARRAZOIAK:
· Legez kontrakoa bada: forma eta fondoaren aldetik:
· Formaren kasuan adibidez, prozeduraren urratsen bat ez denean errespetatzen, idatziz eskatzen denean eta horrela egiten ez denean, alderdiak errespetatzen ez badira...
· Fondoaren kasuan adibidez, hitzarmen batek soldata, gutxieneko soldataren azpitik ezartzen duenean.

· Hirugarrenen interesa kaltetzen badu modu  bidegabe eta larrian. Baina nola kaltetu dezake hitzarmen batek hitzarmen batetik kanpo dagoen norbait? Jurisprudentziaren kasu bati dagokionez, Defentsa Ministeritzako eta bertako langileen (administrariak, bulegoko langileak, baina lan kontratuaren baitan dauden langileak) HK aipatzekoa da. Hitzarmen honetan klausula bat zegoen, zeinaren arabera, farmaziako bonoa jasotzen zuen. Hau da, botikak farmazia militarretan erosteko bonoa zen, zeinak, farmazia kolegiatuak kaltetzen zituen. Beraz, honen aurka azaldu ziren farmazia kolegiatuetako langileak. Auzitegi Gorenak arrazoia eman zion farmazia kolegiatuetakoei. 
LEGITIMAZIO PASIBOA ETA AKTIBOA:
Legitimazio pasiboa hitzarmena negoziatu dutenek izango dute, hau da, aurkapena hitzarmena sinatu eta sortu dutenen aurka joango da. Legitimazio aktiboari dagokionez aldiz, ondorengoak bereizi daitezke:
· Autoritate laborala edo lan agintaritza: autoritate hau ez da botere judiziala izango, baizik eta administrazioa.

· Interesatuek: Hitzarmena legez kontrakoa den kasuetan izango dute legitimazio aktiboa eta interesatuak hitzarmenaren esparrukoak izango dira, baina ez negoziatu dutenak. Hau da, hitzarmena sinatu ez duen enpresaburu elkarteko enpresa bateko ordezkari batek edo enpresa batek adibidez; edota langileen aldetik, hitzarmena sinatu ez duen sindikatuko langileen ordezkariak adibidez.

· Kaltetuak: hitzarmenak hirugarrenak kaltetzen baditu (goiko farmazia kolegiatuen kasuan bezalaxe). 
Behin HK aurkatuta, epaileak osoki baliogabetu dezake edo balioduna dela erabaki dezake edota zati bat soilik baliogabetu dezake. 
